
የድንበሮች ውዝግቦችና ሊያስከትሉት 
የሚችሉት ምስቅልቅል:
በምስራቅ ኢትዮጵያ በኦሮሚያ እና ሶማሊ ክልል 
አዋሳኝ አካባቢዎች የሚታየው የወሰን ውዝግብና 
እና ጥንቃቄ የሚሻው የሰላም ጥረት
በዮና ውዴኪንድ እና ከድር ጀማል

ማጠቃለያ
•	 በኦሮሚያ እና በሶማሊ ክልል ድንበር አካባቢ የሚገኙ አከራካሪ ቦታዎች ላይ አስተዳደራዊ ቁጥጥርን 

ለማጠናከር በሚደረገው ፉክክር የሚነሱ ግጭቶች የተዳፈኑ ቢመስሉም ጨርሰው አልጠፉም። ይህ 
በምስራቅ አፍሪካ ረጅሙ የሀገር ውስጥ የክልሎች ወሰን ሲሆን፥ አካባቢው ከ2009–2011 ግጭት እና 
የአገር ውስጥ መፈናቀልን ያስከተለም ነበር።

•	 በሀገሪቱ የተተገበረው ቋንቋን መሠረት ባደረገው የብሔር ፌደራሊዝም ሳቢያ ተቀራራቢነትና ተደራራቢ 
ማንነት ባላቸው ማኅበረሰቦች መካከል ድንበር መፈጠሩ እና በ2010 የፖለቲካ ሽግግር ወቅት የተፈጠረው 
መፈናቀል፤ ለአካባቢውም ሆነ ለሀገር ኢኮኖሚ ወሳኝ የሆነ የሰዎች፥ ዕቃ እና የገንዘብ ፍሰት ባለበትና 
ከሀረር እስከ ጅግጅጋ ባሉት የኦሮሚያ እና ሶማሌ ክልል አዋሳኝ አካባቢዎች ላይ የግጭት ጠባሳን ጥሎ 
አልፏል፡፡

•	 ከ2011 ጀምሮ በብልጽግና መንግሥት ሥር በምስራቅ የሀገሪቱ አዋሳኝ አካባቢዎች አንጻራዊ ሰላም እና 
መረጋጋት ቢኖርም፤ በኦሮሚያ እና በሶማሊ ክልሎች መካከል የክልል ድንበር ሕዝበ ውሳኔ ከተደረገበት 
ከ1997 ጀምሮ የነበረው ግልጽ ያልሆነ የድንበር ማካለል ውጥረት በመፍጠሩና እስካሁን መፍትሔ 
ባለማግኘቱ ግጭቱ ቀጥሏል፡፡

•	 በቅርቡ በኦሮሚያ እና ሶማሌ አዋሳኝ አካባቢዎች ባሉት አስተዳደራዊ መዋቅሮች ላይ የተደረገው ለውጥ 
በክልል መስተዳድሮቹ ሀብት እና ገቢን ለመሻማት የሚደረገውን ፉክክር በመጨመር የእርስ በእርስ 
ግጭቱን አባብሷል፡፡ እነዚህ ለውጦች እንደ ክልል የወሰን መስፋፋት ተደርገው ስለታዩ በተለይ በ2015 
በሁለቱ የክልል መስተዳድሮች የተወሰዱት የተናጠል እርምጃዎችም ውጥረቶችን አስከትለዋል።

•	 በመስኖ ለሚለማ የስንዴ እርሻ የሚውሉ ጥቃቅን ግድቦች ግንባታን ጨምሮ፤ የአከራካሪ ቦታዎችን 
የማስተዳደር ሥልጣን ለማግኘት ወይም ለማስቀጠል ትይዩ የፖለቲካ ዓላማን ያነገቡ እና ለየክልሉ 
የኢኮኖሚ ጥቅም ሀብትን ለማግኘት የሚደረጉ ፉክክሮች በምስራቁ የሀገሪቱ አካባቢዎች በሚገኙ የክልል 
ድንበሮች አካባቢ ውጥረቶችን እያባበሱ ይገኛሉ፡፡

•	 የሰሜን ምስራቅ ኦሮሚያ እና ሶማሊ ክልሎች አዋሳኝ አካባቢዎች (ጥናቱ ያተኮረባቸው ጭናቅሰን እና 
ቱሊ ጉሌድ ጨምሮ) ለሶማሌላንድ ካላቸው መልካ ምድራዊ ቅርበት አንፃር፤ በኦሮሚያ እና ሶማሌ ክልል 

የኢትዮጵያ የሰላም ምርምር ተቋም
ይህ ሪፖርት ለኢትዮጵያ የሰላም ምርምር ተቋም የተጻፈ ሲሆን፥ የድንበር ውዝግቦችን የተመለከቱ ጭብጦች 
የተዳሰሱበት የዕውቀት ለሰላም (Knowledge for Peace) ምርምሮች አካል ነው። የሰላም ምርምር ተቋም ገለልተኛ 
የሆነ ወቅታዊ የሰላምና የግጭት ትንታኔዎችን ከኢትዮጵያዊ ባለሙያዎችና ተመራማሪዎች በማቀናጀት በአገሪቱ 
ግጭት አገናዛቢ የሆነ የፖሊሲና ፕሮግራም ቀረጻ እንዲኖር ያግዛል። ተቋሙ በሪፍት ቫሊ ኢንስቲትዩት (አር ቪ 
አይ) የሚተዳደር ሲሆን፥ በእንግሊዝ መንግሥት ድጋፍ ይደረግለታል።

የስምጥ ሸለቆ የጥናት ተቋም
የስምጥ ሸለቆ የጥናት ተቋም በምስራቅና ማዕከላዊ አፍሪካ የሚሠራ ሲሆን፣ አገር በቀል ዕውቀቶች በማኅበራዊ፣ 
ፖለቲካዊና ኢኮኖሚያዊ ልማት ላይ አስተዋጽኦ እንዲኖራቸው ማድረግ ነው። የቅጂ መብት © የስምጥ ሸለቆ 
የጥናት ተቋም 2017። ይህ ሪፖርት በክሪኤቲቭ ኮመንስ አሠራር መሠረት ለንግድ ላልሆነ ዓላማ ይዘቱ ሳይቀየር 
መጠቀም እንዲቻል ተፈቅዶ የታተመ ነው (CC BY-NC-ND 4.0)።

በዋነኝነት በጃርሶ እና በጄሪ መካከል ያሉ አካባቢያዊ ግጭቶች የኢትዮጵያ መንግሥት በቀይ ባህር ላይ 
ካለው ሀገራዊ አጀንዳ ጋር ተያይዞ በሰፊው የድንበር ዘለል የጂኦ-ፖለቲካዊ ፕሮጀክቶች ጥልፍልፍ ውስጥ 
ሊገቡ ይችላሉ።

•	 ይህ በእንዲህ እንዳለ በ2015 በኦሮሚያ  እና ሶማሌ ክልል ሚሊሻዎች መካከል ግጭት ሲነሳ የአካባቢው 
ሕዝቦች  ራሳቸውን ከግጭቱ ያገለሉ እና በሰላም አብሮ የመኖር ፍላጎት ያሳዩ ቢሆንም፤ በክልል ደረጃ 
ሰላምና መረጋጋትን ለማስፈን የሚደረገው የሰላም ግንባታ  ድርድር  ሂደት የኅብረተሰቡን ተሳትፎ ያማከለ 
መሆን ይኖርበታል። በሁለቱ ክልሎች በአንዱ ላይ የሚቀርበው የተስፋፊነት ክስ ምክንያት የተነሳውን 
ውዝግብ ወደ ሰላማዊ አብሮነት ለመቀየር የሚደረገው ጥረት በድንበር አካባቢ ማኅበረሰቦች መካከል 
ያለውን ማኅበራዊ እና ኢኮኖሚያዊ ትስስር ለማጠናከር ወሳኝ ነው።


